
lIaasut Kangerlussuarmi akunnittarnerat pillugu Siumut sinnerlugu Inatsisartuni 
ilaasortap Doris Jakobsen-ip § 37.1 naapertorlugu apeqqutaanut allakkatigut 
akissut. 

Siullermik Inatsisartuni ilaasortaq Doris Jacobsen apeqqutaa soqutiginartoq pillugu 
qutsavigerusuppara 

Napparsimasut Kangerlussuaq aqqusaarnerani tiimerpassuit utaqqisinnaasaltut 
ajornartorsiutigaat utaqqisarnermini innarfissaqaratillu 
eqqissisimaarfissaqartannginnerat, immikkut iliuuseqarfigineqarnissaannik 
Naalakkersuisut pilersaaruteqarpat? 

Sumiluunniit peqqinnissakkut sullissisut killilimmik periarfissaqaraluaq, sapinngisartik 
tamaat napparsimasunut ikiuunniartarput, najukkamilu peqqinnissaqarfiit napparsimasut 
angalatillutik akunnittussat pillugit tamatigut ilisimatinneqartarput. 

Peqqinnissaqarfimml sulisut lIinniagaqassutsikkut piumasaqaatit qaffasissut 
tunuliaqutaralugit Kangerlussuarmi peqqissaasoqarfimmut saaffiginnittunik 
tapersersuisarnerat nalinginnaasuuvoq. 

Napparsimasut akiutini angallanneqarlutik akunnittut ingerlaqqinnissamik tungaanut 
tamatigut - nalunaaqutaq apeqqutaatinnagu unltsinneqartarput. Napparsimasut allat 
akunnittut peqqissaasoqarfimmut saaffiginninnissaq tamatigut periarfissaraat. 
Napparsimasut peqqiilliortutut misigisimasut isumagineqartarput peqqissaasoqarfiullu 
nakkutilliiviani qasuersaarnissamut neqeroorfigineqartarput apeqqutissaqarpatalu 
akiniarneqartarlutik. 

Kingusinaarnermi napparsimasut tamarmik nerinermut akiliutissaminnik bilitsinik 
tunineqartarput. 

Kangerlussuarmi peqqissaasoqarfimmi napparsimasunut akunnittunut tamanut 
qasuerserfissamik aaqqissuussinissaq periarfissaqanngilaq. 

Pitsanngorsaasoqarsinnaaneranut periarfissaqarnersoq paasiniarlugu Peqqissutsimut 
Attaveqarnermullu Naalakkersuisoqarfiup Kangerlussuarmi napparsimasut 
akunnittarnerannut tunngasoq Peqqinnissaqarfimmi qullersaasunut Mittarfeqarfimmullu 
saqqummiutissavaa. 

